
Ilaintsika ny mijery ny ambadik'ity fananarana ity mba ho

feno fisaorana rehefa mamaky izany ao amin'ny epistily ho

an'ny Hebreo isika, izay ahitana ity fampitandremana

manetriketrika manaraka ity. Nanao fampiharana mifanitsy

amin’ny Testamenta Taloha ny mpanoratra, rehefa niresaka

tamin’ny vahoakan’i Isiraely tamin’ny alalan’i Mosesy

Andriamanitra:

"Tandremo mba tsy holavinareo Izay miteny.

Fa raha izy ireo tsy afa-nandositra tamin’ny

nandavany ilay nilaza ny tenin’Andriamanitra

taminy tety ambonin’ny tany, mainka fa isika [

mpino amin’ny Testamenta Vaovao], raha

mihodina miala amin’Ilay avy any an-danitra,

Izay nampihorohoro ny tany fahiny tamin’ny

feony; fa ankehitriny Izy efa nanao teny

fikasana hoe: “Indray maka koa tsy ny tany

ihany no hampihorohoroiko, fa ny lanitra koa”

Ary ny hoe “indray maka koa” dia

manambara ny hanaovana izay zavatra

ampihorohoroina, toy ny zavatra natao, mba

haharetan’izay zavatra tsy ampihorohoroina.”

(Hebreo 12:25–27)

Ny fisaorana no valin-teny mety amin'ireo tombony miavaka

sy tombon-tsoa ananantsika ao amin'Andriamanitra. Tsy

miankina amin'ny fanjakana mihozongozona isika. Manana

fanjakana mandrakizay isika, fanjakana tsy azo

hozongozonina, dia ny fanjakan’Andriamanitra Tenany

mihitsy, ilay fanjakana izay “fahamarinana sy fiadanana ary

fifaliana ao amin’ny Fanahy Masina” (Romana 14:17). Ao

anatin’ireo zavatra rehetra mihozongozona manodidina

antsika — ny fahoriana rehetra, ny fisalasalana, ny

korontana, ny fisafotofotoana, ny fankahalana, ny

fisaratsarahana, ny ady, ary ny tahotra — dia manana

fanjakana tsy azo hozongozonina isika. Manana fiadanana,

sy filaminana, ary tanjona isika. Inona no valinteny

mifanentana? Tsy misy afa-tsy iray: ny fisaorana. “Koa

satria mandray fanjakana tsy azo ampihorohoroina isika, dia

aoka isika hanana fahasoavana.” (Hebreo 12:28); aoka isika

haneho fisaorana an’Andriamanitra.

Misaotra Anao, Tompo ô, noho izay rehetra Nataonao

tamiko. Manambara aho fa satria “mandray fanjakana tsy

azo ampihorohoroina aho,” dia ho feno fankasitrahana sy

haneho fankasitrahana. Haneho fankasitrahana aho,

amin’ny anaran’i Jesosy Kristy, Amena.

“"Fantatry ny Fanahy
Masina ny lalana satria
Izy no nandamina ny

sarintany".”

